
Հոդված 1. Օրենքի նպատակը

Սույն օրենքը սահմանում է միջհամայնքային միավորման հասկացությունը, մարմինները, լիազորությունները և դրանց իրավական, տնտեսական, ֆինանսական հիմքերն ու երաշխիքները:

Հոդված 2. Միջհամայնքային միավորումների մասին օրենսդրությունը

Հայաստանի Հանրապետությունում միջհամայնքային միավորումների հետ կապված հարաբերությունները կարգավորվում են Հայաստանի Հանրապետության Սահմանադրությամբ, <<Տեղական ինքնակառավարման մասին>> Հայաստանի Հանրապետության օրենքով, սույն օրենքով, այլ օրենքներով և նորմատիվ  իրավական ակտերով:

Հոդված 3. Միջհամայնքային միավորման էությունը
1. Միջհամայնքային միավորումը տեղական ինքնակառավարման մարմինների կողմից իրենց լիազորությունների իրականացման շրջանակներում համագործակցելու նպատակով հարևան համայնքների միավորում է, որը գործում է սեփական պատասխանատվությամբ և օրենքի  շրջանակներում ինքնուրույն  է իրականացնում  իրեն տրված լիազորությունները:
2. Համայնքը կարող է ընդգրկվել   մեկից ավելի  միջհամայնքային միավորման  կազմի մեջ:

Հոդված 4.  Միջհամայնքային միավորման իրավական կարգավիճակը  
1. Միջհամայնքային միավորումը հանրային իրավունքի իրավաբանական  անձ է, որի առանձնահատկությունները սահմանվում են uույն oրենքով: Միջհամայնքային միավորումը ինքնուրույն տնօրինում է իր սեփականությունը, օգտագործում է իրեն օգտագորման իրավունքով հանձված գույքը,  ունի ծախսերի նախահաշիվ, ինչպեu նաեւ Հայաuտանի Հանրապետության զինանշանի պատկերով եւ իր անվանմամբ կնիք:

2.Միջհամայնքային միավորումը  գործում է   իր  կանոնակարգի  համաձայն:

3.Միջհամայնքային միավորումը  իրավունք ունի  իր  լիազորությունների շրջանակում   ընդունել նորմատիվ ակտեր:

4. Եթե  սույն օրենքով  այլ բան սահմանված չէ,  ապա   միջհամայնքային միավորման նկատմամբ կիրառվում են միավորմանը չպատկանող համայնքին վերաբերվող  դրույթները, իսկ միավորման կառավարչի և խորհրդի նկատմամբ  համապատասխանաբար` միավորմանը չպատկանող համայնքի ղեկավարին և ավագանուն վերաբերվող դրույթները:

5. Միջհամայնքային միավորման և   նրա կազմում ընդգրկված   համայնքի իրավական ակտերի միջև հակասության առկայության դեպքում  գործում է  միջհամայնքային միավորման իրավական ակտը:

6.Միջհամայնքային միավորմանը փոխանցված լիազորությունների շրջանակներում համայնքի կողմից ընդունված ակտերը մինչև միջհամայնքային միավորման կողմից այդ հարաբերությունները կարգավորող ակտերի ընդունումը գործում են այնքանով, որքանով չեն հակասում միջհամայնքային միավորման ակտերին: 

 Հոդված 5. Միջհամայնքային միավորման վարչական տարածքը
Միջհամայնքային միավորման վարչական  տարածքը բաղկացած է նրանում ընդգրկված   համայնքների վարչական տարածքներից:
Հոդված 6.  Միջհամայնքային միավորման հիմնումը  

1. Միջհամայնքային միավորումը կարող է ստեղծվել. 

1) համայնքների ավագանիների կողմից (այսուհետ՝ կամավոր հիմունքներով միավորմամբ).
2) օրենքով, կառավարության առաջարկությամբ (այսուհետ՝ օրենքով) :

2.  Միջհամայնքային միավորումը   իր գործունեությունը կարող  է սկսել   իր  կանոնակարգը ուժի մեջ մտնելու տարվան  հաջորդող  բյուջետային տարվա   սկզբից: 

Հոդված 7. Կամավոր հիմունքներով միջհամայնքային միավորում  հիմնելու  և համալրելու   կարգը 

1. Կամավոր հիմունքներով  միջհամայնքային միավորումը  հիմնվում է երկու և ավելի  հարևան համայնքների  ցանկությամբ:

          2. Կամավոր հիմունքներով  միջհամայնքային միավորումը  համարվում է հիմնված` միջհամայնքային միավորման մեջ ընդգրկված համայնքների ավագանիների կողմից  միջհամայնքային միավորման կանոնակարգը (ավագանիների օրենքով սահմանված թվաքանակի ձայների մեծամասնությամբ) հաստատելուց և օրենքով սահմանված կարգով գրանցելուց հետո.

3. Միավորման կանոնակարգը պետք է սահմանի. 

1) միջհամայնքային միավորման մեջ ընդգրկվող  համայնքները, 

2) միջհամայնքային միավորմանը փոխանցվող, անդամ համայնքների սեփական լիազորությունները
3) միջհամայնքային միավորման անունը և նստավայրը, 

4) միջհամայնքային միավորման մեջ ընդգրկված համայնքների բյուջեներից միջհամայնքային միավորման ֆինանսավորման սկզբունքները:
 4. Համայնքը կարող է ընդգրկվել կամավոր հիմունքներով հիմնված միջհամայնքային միավորման կազմում` համայնքի ավագանու որոշմամբ հիմնված համայնքի ղեկավարի կողմից գրավոր դիմում ներկայացնելուց և միավորման կազմում ընդգրկված համայնքների կեսից ավելի ավագանիների կողմից կողմ քվեարկելու դեպքում։ 
Հոդված  8.  Օրենքով` միջհամայնքային միավորում հիմնելու  և համալրելու   կարգը 

1.Օրենքով միջհամայնքային միավորում  հիմնելու  վերաբերյալ օրենսդրական նախաձեռնությամբ կարող է հանդես գալ միայն կառավարությունը: 

2.Կառավարությունը  մինչև օրենսդրական  նախաձեռնությամբ հանդես գալը   պարտավոր է առնվազն 3 ամիս առաջ համապատասխան համայնքներին ներկայացնել միջհամայնքային միավորման   կանոնակարգի  նախագիծը: 

 3.Համայնքների ավագանիները պարտավոր են երկամսյա ժամկետում կառավարություն ներկայացնել իրենց եզրակացությունը կանոնակարգի վերաբերյալ: Կառավարությունը իր  նախաձեռնության  հետ միասին  Ազգային ժողով պետք է  ներկայացնի  միջհամայնքային  միավորման մեջ ընդգրկվող համայնքների   ավագանու կարծիքը:

4. Համայնքը կարող է ընդգրկվել օրենքով հիմնված միջհամայնքային միավորման կազմում` օրենքում փոփոխություններ և լրացումներ կատարելու միջոցով: Այդ  դեպքում կիրառվում են սույն հոդվածի 3-րդ մասի դրույթները, ընդ որում եզրակացություն պետք է ներկայացնեն ինչպես միավորման անդամ համայնքների ավագանիները, այնպես էլ ընդգրկվող համայնքի ավագանին:

Հոդված 9.  Միջհամայնքային միավորման   լիազորությունները
1. Օրենքով ստեղծված  միջհամայնքային միավորմանն կարող են փոխանցվել միայն պետության կողմից միջհամայնքային միավորման մեջ ընդգրկված     համայնքներին պատվիրակված  լիազորությունները, ինչպես նաև օրենքով ուղղակիորեն միջհամայնքային միավորմանը պատվիրակվող այլ լիազորություններ։
2.Կամավոր հիմունքներով կամ օրենքով ստեղծված միջհամայնքային միավորման խորհուրդը կարող է դիմել ՀՀ Կառավարությանը այլ լիազորություններ ևս ստանալու նախաձեռնությամբ։ ՀՀ Կառավարությունը նախաձեռնությունը ստանալուց հետո երկամսյա ժամկետում պարտավոր է համապատասխան հիմնավորումներով մերժել այն կամ հանդես գալ համապատասխան օրենսդրական նախաձեռնությամբ։ 
3. Կամավոր հիմունքներով ստեղծված միջհամայնքային միավորումները կարող են նաև իրականացնել  միավորման անդամ  համայնքների կամավոր խնդիրների լուծման նպատակով սահմանված սեփական  լիազորությունները, ինչն արգելք  չի հանդիսանում համայնքների կողմից ևս  այդ լիազորությունների իրականացման համար:

Հոդված 10.  Միջհամայնքային միավորման մարմինները
Միջհամայնքային միավորման մարմիններն են`
1) միջհամայնքային միավորման խորհուրդը.

2)  միջհամայնքային միավորման նախագահը. 

3) միջհամայնքային միավորման  կառավարիչը: 

Հոդված 11.  Միջհամայնքային միավորման խորհուրդը
1.  Միջհամայնքային միավորման խորհուրդը  կազմված է անդամ համայնքների ղեկավարներից և սույն հոդվածի 2-րդ  մասով սահմանված  անդամներից: 

2. 500 հոգուց ավել բնակչություն ունեցող անդամ համայնքները միջհամայնքային միավորման խորհրդում ներկայացվում  են համապատասխան համայնքի ավագանուց հետևյալ քանակով՝
ա) 501-ից մինչև 1000 հոգի բնակչություն ունեցող համայնքներում՝ 1 լրացուցիչ անդամ
բ)1001-ից մինչև  2000 հոգի բնակչություն ունեցող համայնքներում՝ 2 լրացուցիչ անդամ.

գ)2001-ից մինչև  3000 հոգի բնակչություն ունեցող համայնքներում՝ 3 լրացուցիչ անդամ.

դ)3001-ից մինչև  4000 հոգի բնակչություն ունեցող համայնքներում՝ 4 լրացուցիչ անդամ.

ե)4001-ից ավելի բնակչություն ունեցող համայնքներում՝ 5 լրացուցիչ անդամ: 

Միջհամայնքային միավորման առաջին նիստում ընտրվում է Միավորման նախագահ, որի հարաբերությունները և գործունեությունը կարգավորում են Միավորման կանոնակարգի համաձայն:

5. Միջհամայնքային միավորման խորհուրդը    ձևավորվում է միջհամայնքային միավորման  հիմնելուց հետո 30 օրվա ընթացքում:

6. Միջհամայնքային միավորման խորհրդի  գործունեության,  նիuտերի նախապատրաստման եւ անցկացման  կարգը  սահմանվում է միջհամայնքային միավորման  կանոնակարգով:

7. Միջհամայնքային միավորման խորհրդի  անդամները իրենց լիազորությունները  իրականացնում են հասարակական կարգով, կարող են ստանալ դրամական փոխհատուցում` <<Տեղական ինքնակառավարման մասին>> Հայաստանի Հանրապետության օրենքով համայնքի ավագանու անդամի համար սահմանված կարգով իր պարտականություններն իրականացնելու հետևանքով կատարած ծախսերի դիմաց:

Հոդված 12. Միջհամայնքային միավորման խորհրդի  իրավասությունը և գործունեության կարգը 

1. Միջհամայնքային միավորման խորհուրդը  լուծում է  միավորման բոլոր հարցերը, եթե դրանք  օրենքով կամ միավորման կանոնակարգով վերապահված չեն միավորման կառավարչի իրավասությանը: 

2. Միջհամայնքային միավորման խորհուրդը  վերահսկողություն է իրականացնում միավորման  կառավարչի  լիազորությունների  իրականացման նկատմամբ:   

3. Միջհամայնքային միավորման որոշման դեմ անդամ համայնքի  ավագանին կարող է երեք շաբաթվա ընթացքում  առարկություն ներկայացնել: Առարկությունն ունի կասեցնող ազդեցություն: Առարկությունից հետո միավորման խորհուրդը  կարող է երկամսյա ժամկետում քվեարկության դնել առարկությունը և խորհրդի  ընդհանուր թվաքանակի ձայների առնվազն երկու երրորդի մեծամասնությամբ վերահաստատել իր որոշումը: 
4. Միջհամայնքային միավորման որոշումները անդամ համայնքի ավագանու կամ համայնքի ղեկավարի նախաձեռնությամբ կարող է բողոքարկել դատական կարգով:

Հոդված 13.  Միջհամայնքային միավորման կառավարիչը  


1. Միջհամայնքային միավորման կառավարիչն ընտրվում է միավորման  խորհրդի  կողմից հաստատված չափորոշիչների հիման վրա` մրցութային հիմունքներով, քվեարկության միջոցով` միավորման խորհրդի  անդամների ձայների պարզ մեծամասնությամբ: Միջհամայնքային միավորման կառավարիչը ընտրվում է միջհամայնքային միավորման խորհրդի   ձևավորումից հետո  30 օրվա ընթացքում: 
2. Միջհամայնքային միավորման կառավարիչը չի կարող զբաղվել ձեռնարկատիրական գործունեությամբ, զբաղեցնել պաշտոն պետական կամ տեղական ինքնակառավարման մարմիններում կամ առևտրային կազմակերպություններում, կատարել այլ վճարովի աշխատանք, բացի գիտական, մանկավարժական և ստեղծագործական աշխատանքից: 
3.. Միջհամայնքային միավորման կառավարչի լիազորությունների ժամկետը  չորս տարի   է: 

4. Միավորման կառավարիչի հետ կանչելու գործընթացը կարող է սկսվել խորհրդի անդամների մեկ երրորդի նախաձեռնությամբ: Միավորման Կառավարիչը կարող է հետ կանչվել միավորման խորհրդի երկու երրորդի ձայների որոշմամբ՝ լիազորությունների չկատարման կամ անգործություն դրսևորելու  հիմքերի առկայության դեպքերում: 

Հոդված 14. Միջհամայնքային միավորման կառավարչի տեղակալը

1. Կառավարիչը կարող է ունենալ տեղակալներ:

2. Տեղակալների թվաքանակը, ինչպես նաև համաձայնեցման կարգը  սահմա
3. Տեղակալներին  պաշտոնի նշանակում և պաշտոնից ազատում է  միջհամայնքային միավորման կառավարիչը:

4. Կառավարչի տեղակալը իրականացնում է միջհամայնքային միավորման կառավարչի հանձնարարությունները և   կանոնակարգով իրեն վերապահված լիազորությունները:

5.Կանոնակարգով իրեն վերապահված լիազորություններից բացի, միջհամայնքային միավորման կառավարչի բացակայության ժամանակ կառավարչի հանձնարարությամբ իրականացնում է վերջինիս իրավասությանը վերապահված այլ լիազորություններ:

Հոդված 15.  Միավորման կառավարչի իրավասությունը 

1.Միջհամայնքային միավորմանը փոխանցված համայնքի ղեկավարի լիազորությունները համարվում են միավորման կառավարչին վերապահված լիազորություններ:

2.Միավորման կառավարիչն իրականացնում է օրենքով, կանոնակարգով և միջհամայնքային միավորման խորհրդի  որոշմամբ իրեն վերապահված այլ լիազորություններ:

          Հոդված 16.  Միջհամայնքային միավորման   կառավարչի  աշխատակազմը
1. Միջհամայնքային միավորման կառավարչի աշխատակազմի կառուցվածքը և  աշխատակազմի թվաքանակը հերթական տարվա ծախսերի նախահաշվի  հաստատման հետ միասին սահմանում է միավորման խորհուրդը`  միավորման   կառավարչի ներկայացմամբ: 

2. Միջհամայնքային միավորման կառավարչի աշխատակազմի  աշխատակիցները  համարվում են  համայնքային  ծառայողներ: 
Հոդված 17.  Միջհամայնքային միավորման սեփականությունը 

1. Միջհամայնքային միավորումը իր գործունեության ընթացքում՝ լիազորությունների իրականացման նպատակով կարող է ձեռք բերել  շարժական և անշարժ գույք՝  որպես սեփականություն: 

2. Միջհամայնքային միավորման լիազորությունների իրականացման նպատակով  անդամ համայնքի ավագանու որոշմամբ միավորմանը  օգտագործման իրավունքով կարող են  հատկացվել շենքեր, շինություններ և այլ գույք:
3. Օրենքով չարգելված այլ աղբյուրներից:

4. Միջհամայնքային միավորման լուծարման դեպքում միջհամայնքային միավորման սեփականությունը համաչափորեն բաշվում և որպես սեփականություն հանձնվում է անդամ հանդիսանցող համայնքներին:

Հոդված 18.  Միջհամայնքային միավորման բյուջեն
1. Անդամ համայնքները միջհամայնքային միավորմանը ծախսային նախահաշվով սահմանված չափով և ժամկետում վճարում են մասհանումներ` համայնքների կողմից միավորմանը պատվիրակված լիազորությունների իրականացման նպատակով: 

2. Միջհամայնքային միավորման բյուջեն ձևավորվում է

1) Համայնքի կողմից մասհանումներ կատարելով.

2) Միջհամայնքային միավորման վարչական ծախսերի իրականացման նպատակով պետական բյուջեից կատարված ուղղակի փոխանցումներով. 

3) Պատվիրակված լիազորությունների ֆինանսավորման նպատակով պետական բյուջեից կատարված ուղղակի փոխանցումներով.

4) Տնտեսական գործունեությունից ստացված եկամուտներից. 
5) Օրենքով չարգելված այլ աղբյուրներից:
        3. Սահմանված կարգով և ժամկետում  որևէ համայնքի կողմից մասհանումներ չկատարելը, միջհամայնքային  միավորման խորհրդի,  կամ կառավարչի կողմից կարող է բողոքարկվել դատարան:
Հոդված  19.   Միջհամայնքային միավորումից դուրս գալը 

 1. Կամավոր հիմունքներով հիմնված միջհամայնքային միավորումից   համայնքը կարող  է  դուրս գալ իր նախաձեռնությամբ` համայնքի  ավագանու որոշմամբ՝ հաջորդող բյուջետային տարվա հունվարի 1-ից: 
 2. Կամավոր հիմունքներով հիմնված միջհամայնքային միավորումից համայնքի դուրս գալու գործընթացը և վերադարձվող միջոցների մասնաբաժիների կարգը սահմանվում է միջհամայնքային միավորման կանոնակարգով:

3.Օրենքով հիմնված միջհամայնքային միավորումից  համայնքը կարող է  դուրս  գալ միայն օրենքով: 

4.  Օրենքով հիմնված միջհամայնքային միավորումից  դուրս եկող համայնքին վերադարձվող ծախսային նախահաշվով նախատեսված մասնաբաժինը սահմանվում է օրենքով:

Հոդված 20.  Միջհամայնքային միավորման լուծարումը
1.  Օրենքով  հիմնված միջհամայնքային միավորումը կարող է լուծարվել միայն օրենքով:
3.  Միջհամայնքային միավորման լուծարման մասին որոշումը հրապարակվում է օրենքով սահմանված կարգով և ուժի մեջ է մտնում որոշման հրապարակմանը հաջորդող  բյուջետային տարվանից:

4. Միջհամայնքային միավորումը համարվում է լուծարված, եթե  սույն  օրենքով սահմանված կարգով  միավորման կազմից  համայնքների  դուրս  գալու  արդյունքում միավորման  մեջ  մնացել է մեկ անդամ համայնք:

5. Օրենքով  հիմնված միջհամայնքային միավորման լուծարման դեպքում, միավորման սեփականության  անդամ համայնքների միջև բաշխվում է  օրենքով:

Հոդված 21. Պատասխանատվությունը
1. Միջհամայնքային միավորման լուծարման դեպքում և կամ եթե անդամ համայնքը դուրս է գալիս միջհամայնքային միավորման կազմից, ապա նա միավորման առջև պատասխանատվություն է կրում միավորման նկատմամբ ունեցած բոլոր պարտավորությունների համար, որոնք առաջացել  են իր  միավորումից դուրս գալուց առաջ՝ դուրս գալու ժամանակ մասհանումների բանաձևին համապատասխան: 

Հոդված 22. Օրենքի ուժի մեջ մտնելը

Սույն օրենքն ուժի մեջ է մտնում 2017 թվականի հունվարի մեկից:

